
Dashavatarastavahjayadeva

த³ஶாவதாரஸ்தவ: ஜயதே³வக்ரு’த

(ஜயதே³வகவிக்ரு’த:)
ப்ரலயபயோதி⁴ஜலே த்⁴ரு’தவாநஸி வேத³ம், விஹிதவஹித்ரசரித்ரமகே²த³ம் ।
கேஶவ த்⁴ரு’தமீநஶரீர, ஜய ஜக³தீ³ஶ ஹரே ॥ 1॥
க்ஷிதிரதிவிபுலதரே தவ திஷ்ட²தி ப்ரு’ஷ்டே²,

த⁴ரணித⁴ரணகிணசக்ரக³ரிஷ்டே² ।
கேஶவ த்⁴ரு’தகச்ச²பரூப ஜய ஜக³தீ³ஶ ஹரே ॥ 2॥
வஸதி த³ஶநஶிக²ரே த⁴ரணீ தவ லக்³நா,
ஶஶிநி கலங்ககலேவ நிமக்³நா ।
கேஶவ த்⁴ரு’தஸூகரரூப, ஜய ஜக³தீ³ஶ ஹரே ॥ 3॥
தவ கரகமலவரே நக²மத்³பு⁴தஶ‍்ரு’ங்க³ம்,
த³லித ஹிரண்யகஶிபுதநுப்⁴ரு’ங்க³ம் ।
கேஶவ த்⁴ரு’தநரஹரிரூப, ஜய ஜக³தீ³ஶ ஹரே ॥ 4॥
ச²லயஸி விக்ரமணே ப³லிமத்³பு⁴தவாமந,
பத³நக²நீரஜநிதஜநபாவந ।
கேஶவ த்⁴ரு’தவாமநரூப, ஜய ஜக³தீ³ஶ ஹரே ॥ 5॥
க்ஷத்ரியருதி⁴ரமயே ஜக³த³பக³தபாபம்,
ஸ்நபயஸி பயஸி ஶமிதப⁴வதாபம் ।
கேஶவ த்⁴ரு’தப்⁴ரு’கு³பதிரூப, ஜய ஜக³தீ³ஶ ஹரே ॥ 6॥
விதரஸி தி³க்ஷு ரணே தி³க்பதிகமநீயம்,
த³ஶமுக²மௌலிப³லிம் ரமணீயம் ।
கேஶவ த்⁴ரு’தராமஶரீர, ஜய ஜக³தீ³ஶ ஹரே ॥ 7॥
வஹஸி வபுஷி விஶதே³ வஸநம் ஜலதா³ப⁴ம்,
ஹலஹதிபீ⁴திமிலிதயமுநாப⁴ம் ।
கேஶவ த்⁴ரு’தஹலத⁴ரரூப, ஜய ஜக³தீ³ஶ ஹரே ॥ 8॥

நிந்த³ஸி யஜ்ஞவிதே⁴ரஹஹ ஶ்ருதிஜாதம்,
ஸத³யஹ்ரு’த³யத³ர்ஶிதபஶுகா⁴தம் ।
கேஶவ த்⁴ரு’தபு³த்³த⁴ஶரீர, ஜய ஜக³தீ³ஶ ஹரே ॥ 9॥
ம்லேச்ச²நிவஹநித⁴நே கலயஸி கரவாலம்,
தூ⁴மகேதுமிவ கிமபி கராலம் ।
கேஶவ த்⁴ரு’தகல்கிஶரீர, ஜய ஜக³தீ³ஶ ஹரே ॥ 10॥
ஶ்ரீஜயதே³வகவேரித³முதி³தமுதா³ரம்,
ஶ‍்ரு’ணுஸுக²த³ம் ஶுப⁴த³ம் ப⁴வஸாரம் ।
கேஶவ த்⁴ரு’தத³ஶவித⁴ரூப, ஜய ஜக³தீ³ஶ ஹரே ॥ 11॥
வேதா³நுத்³த⁴ரதே ஜக³ந்நிவஹதே பூ⁴கோ³லமுத்³பி³ப்⁴ரதே
தை³த்யம் தா³ரயதே ப³லிம் ச²லயதே க்ஷத்ரக்ஷயம் குர்வதே ।
பௌலஸ்த்யம் ஜயதே ஹலம் கலயதே காருண்யமாதந்வதே
ம்லேச்சா²ந் மூர்ச்ச²யதே த³ஶாக்ரு’திக்ரு’தே க்ரு’ஷ்ணாய துப்⁴யம் நம: ॥ 12॥
இதி ஜயதே³வகவிக்ரு’த: த³ஶாவதாரஸ்தவ:ஸம்பூர்ண: ।

